
Keuntungan daripada perniagaan oleh
GLC sudah pasti dapat disalurkan kembali
dalam bentuk dividen kepada koperasi dan
seterusnya dapat diagihkan kepada ahli-ahli.

Sejauhmanakah cadangan ini berpo-
tensi direalisasikan?

Ini tidak mustahil kerana semua GLC
diletakkan di bawah Kementerian Ke-
wangan yang mengawal selia dari segi
dasar dan amalannya.

Dalam hal ini Perdana Menteri, Datuk
Seri Najib Tun Razak selaku Menteri Ke-
wangan boleh mengeluarkan arahan supa-
ya GLC membuka peluang kepada ko-
perasi memiliki saham dan saya yakin
pihak koperasi di negara ini bersedia pada
bila-bila masa untuk berbuat demikian.

Perbincangan segera antara GLC dan Su-
ruhanjaya Koperasi Malaysia (SKM) perlu
diadakan untuk mencari satu mekanisme
terbaik bagi membolehkan pembelian sa-
ham oleh koperasi ini dilaksanakan secepat
mungkin. Berilah peluang kepada koperasi
untuk menceburi perniagaan berskala besar

menerusi pembelian saham-saham bersesua-
ian dalam GLC.

Dalam masa sama, melalui semangat per-
saudaraan yang diamalkan koperasi, proses
keadilan ekonomi akan dapat ditegakkan
dan dinikmati oleh semua lapisan masya-
rakat tanpa mengira kaum dan agama.

GLC perlu mengambil pendekatan mesra
rakyat dengan memberi lebih banyak pe-
luang untuk koperasi menikmati ‘kek’ eko-
nomi negara secara lebih adil dan telus
tanpa melibatkan orang tengah.

Mungkinkah ada kekangan lain untuk ia
d i l a k s a n a k a n?

Landskap politik semasa membuatkan agak
sukar untuk menggubal dasar tersebut.

Bagaimanapun saya yakin hasrat ini dapat di-
capai kerana gerakan koperasi bukan berasaskan
kepentingan individu sebaliknya melibatkan ke-
lompok besar yang mewakili suara rakyat tanpa

SABDA Rasulullah SAW, “Orang mukmin sentiasa berada di dalam ketenangan agamanya (dengan mengharapkan
rahmat Allah) selagi dia tidak menumpahkan darah secara haram (tidak pernah membunuh melainkan dengan
kebenaran yang hak). - Riwayat Bukhari.

DALAM negara yang mempunyai masya-
rakat majmuk pelbagai bangsa, orang Islam
dan bukan Islam, mencari kesejahteraan hi-
dup bermasyarakat adalah asas utama dan
menjadi satu tuntutan besar. Ini kerana ke-
hidupan tanpa hubungan baik akan mem-
bawa kepada ketidakstabilan dalam sistem
sosial, politik dan ekonomi sesebuah ne-
gara. Dengan itu, setiap pihak perlu mempu-
nyai sikap integrasi yang positif agar hidup
sejahtera dapat menjadi satu elemen berke-
kalan dalam masyarakat.

Islam memperincikan garis panduan dan
teladan untuk umat manusia melihat dan
mengambil iktibar daripada hubungannya
dengan yang lain. Al-Quran jelas memberi
panduan kepada umat Islam perkara-per-
kara penting yang perlu dititikberatkan da-
lam hubungan dengan bukan Islam.

Firman Allah SWT dalam Surah al-Mu-
mtahanah, ayat 8 bermaksud:

“Allah tidak melarang kamu daripada ber-
buat baik dan berlaku adil kepada orang
bukan Islam yang tidak memerangi kamu di
dalam perkara agama dan tidak menghalau
kamu daripada kampung halaman kamu.”

Imam al-Zuhaili mentafsirkan ayat ini
dalam kitab tafsirnya, al-Munir fi al-Aqidah
dan al-Syariah wa al-Manhaj bahawa Allah
tidak melarang umat Islam daripada bergaul
dan berbuat baik kepada orang bukan Islam
yang berdamai dengan mereka. Termasuk
dalam perkara yang baik mewujudkan hu-
bungan mesra, menerima mereka sebagai
tetamu dan berjiran.

Allah SWT juga tidak menghalang orang
Islam untuk berlaku adil terhadap mereka
termasuklah di dalam menunaikan hak me-

reka, janji, amanah, memberi hak harga
pembelian dengan tidak mengurangkan hak
mereka dan sebagainya.

Ini diperkuatkan lagi dengan sunah Nabi
Muhammad SAW yang memperlihatkan ba-
gaimana baginda menghormati bukan sa-
haja orang Islam bahkan bukan Islam.

Dalam aspek hubungan orang Islam dan
bukan Islam, sejarah Islam turut memper-
lihatkan teladan Saidina Omar al-Khattab
ketika berjaya menawan dan membuka kota
Baitul Maqdis.

Sebagai pemerintah Islam, beliau mem-
beri jaminan menghormati hak-hak pendu-
duk bukan Islam di kota berkenaan yang
terdiri daripada golongan Masihi dan Yahu-
di. Mereka diberikan jaminan keselamatan,
boleh kekal tinggal di Baitul Maqdis di sam-
ping dapat mengamalkan ajaran agama ma-
sing-masing.

Jaminan keselamatan dan perdamaian ke-
pada bukan Islam yang tinggal di negara Islam
adalah kepada mereka yang berminat untuk
mendapatkan jaminan berkenaan dan sang-
gup memberi kerjasama. Maka untuk mereka
ini, umat Islam perlu mengelakkan permu -
suhan, menerima mereka sebagai sebahagian
daripada masyarakat sesebuah negara.

Pemerintah Islam pula bertanggungja-
wab melindungi hak-hak mereka seperti ju-
ga menjaga hak-hak orang Islam.

Walaupun begitu, orang bukan Islam per-

lu tunduk kepada undang-undang negara
Islam kecuali dalam urusan yang menyen-
tuh undang-undang diri. Mereka juga perlu
membayar cukai kepada negara dan meng-
hindarkan diri daripada mencela dan me-
nyakiti orang Islam.

Untuk kesinambungan jaminan keselama-
tan dan menikmati hak-hak masing-masing,
mereka perlu akur kepada undang-undang
negara dan mengelak daripada berkompromi
dengan musuh Islam sama ada di dalam atau
pun luar negara untuk meruntuhkan umat
Islam. Jika sebaliknya berlaku, maka jaminan
keselamatan yang dinikmati boleh terbatal.

Dalam keadaan ini mereka akan dianggap
sebagai golongan harbi iaitu golongan yang
memerangi umat Islam dan undang-undang
negara Islam.

Ini antara prinsip utama dalam hubungan
orang Islam dengan bukan Islam di dalam
sesebuah negara Islam mengikut prinsip dan
tradisi Islam.

Dalam konteks kehidupan masyarakat
moden, masyarakat Islam boleh mengambil
pengajaran daripada teladan ini yang telah
pun wujud dalam garis panduan al-Quran,
sunah kehidupan nabi SAW dan juga para
sahabat. Islam secara jelas tidak menindas
sesuatu golongan manusia kerana secara
fitrah Islam tidak menzalimi sesiapa pun.

Pada masa sama, masyarakat bukan Islam
perlu menghormati undang-undang negara
dan peraturan-peraturan yang adil untuk me-
wujudkan suatu kehidupan yang sejahtera.

Mereka tidak mengambil tindakan ber-
kepentingan sendiri sehingga boleh mero-
sakkan kehidupan harmoni sesama ahli ma-
syarakat.

Prinsip aman dan adil mengikut ajaran
Islam sepatutnya diberi kefahaman secara me-
luas kepada segenap lapisan masyarakat. Ini
kerana Islam agama universal, fitrah yang
sesuai untuk semua orang, masa dan tempat.

Apabila mesej aman dan sejahtera yang
dibawa oleh Islam menjadi elemen yang dite-
rima dan difahami oleh segenap ahli masya-
rakat, maka ini akan mencetuskan kestabilan
dan kemajuan masyarakat dan negara.

Pertimbangan pelbagai aspek yang men-
jaga kepentingan umat perlu diambil kira ke-
tika membuat keputusan dalam pengurusan
dan pentadbiran sesebuah negara Islam.

Sebarang urusan yang menawarkan dua
tiga pilihan baik maka pilihlah pilihan yang
terbaik.

Jika keputusan perlu diambil dalam per-
kara-perkara yang tidak dapat dielakkan ma-
ka ambil perkara yang kurang keburukan-
nya. Jika keputusan sesuatu perkara yang
ada keburukan dan kebaikan, maka sudah
jelas kebaikan yang perlu diutamakan demi
kesejahteraan umat manusia.

Dalam mendepani isu-isu berkaitan ma-
syarakat majmuk di Malaysia, pihak-pihak
berkepentingan harus bertindak dengan me-
ngambil kira kebaikan dan keburukan yang
timbul akibat sesuatu tindakan yang dibuat.

Pendekatan menjaga kesejahteraan ma-
syarakat dan hubungan umat Islam dengan
bukan Islam perlu dilihat dengan lebih teliti
berdasarkan kepentingan umat, kebaikan
bersama masyarakat dan memenuhi ke-
perluan siasah syariah.

PENULIS Pegawai Penyelidik Pusat Kajian
Syariah Undang-undang, Politik IKIM.

Kesejahteraan hidup dalam masyarakat majmuk
AWANG cukup sedih kerana perbuatan
mempersenda-sendakan institusi kenega -
raan semakin membimbangkan.

Terbaharu, video Selamat Tahun Ba-
haru Cina oleh Ahli Parlimen Seputeh,
Teresa Kok.

Video itu jelas mahu menarik keben-
cian rakyat terutamanya masyarakat Cina
terhadap kerajaan.

Itulah taktik pembangkang. Mereka
menang pilihan raya selama ini atas per-
buatan yang sama. Tiupkan kebencian
untuk meraih undi kemenangan. Kepu-
tusannya, mereka berjaya.

Di Singapura jangan haraplah ini semua
boleh berlaku. Terbaharu, pihak berkua-
sanya menutup satu akaun facebook bagi
meraikan Hari Hijab Sedunia Singapura
( W H D S) .

Walaupun menurut pengendalinya me-
reka cuba menyampaikan mesej yang po-
sitif “tetapi pihak berkuasa menerimanya
dengan penuh kecurigaan dan ancaman.”
Jawatankuasa WHDS pun dibubarkan ser-
ta-mer ta.

Di Malaysia, sebaliknya berlaku. Media
arus perdanalah terus-menerus disaman
oleh pihak pembangkang, namun mereka
sebaliknya bebas melakukan adu-domba.

Oleh itu, Awang cukup bersetuju de-
ngan kenyataan Menteri Kemajuan Luar
Bandar dan Wilayah, Datuk Seri Mohd.
Shafie Apdal supaya pihak berkuasa me-
ngambil tindakan terhadap video Teresa
Kok itu.

Tunjukkan ketegasan, baharulah nega-
ra ini aman dan damai.

Awang - Sabar ada had.

DAP akan patuh, Pas akur sahaja. Itu ke-
simpulan yang sudah pasti diambil apabila
Anwar Ibrahim dicalonkan pada hari pe-
namaan calon Pilihan Raya Kecil (PRK) De-
wan Undangan Negeri (DUN) Kajang tidak
lama lagi. Pada peringkat awal ini, DAP dan
Pas masih boleh bersandiwara dengan mem-
beri pelbagai alasan – tidak tahu-menahu
atau tidak dibincangkan bersama rakan-ra-
kan pakatan. Hakikatnya jawapan akhir da-
lam isu Kajang ini, DAP tetap DAP dan Pas
tetap Pas. Apabila Anwar ‘turun’ ke gelang-
gang, mana ada pihak yang berani meng-
halangnya. Suara-suara ‘nakal’ seperti ter-
kejut, tidak puas hati seperti yang dinya-
takan oleh pemimpin pembangkang lain
termasuk Setiausaha Agung, Lim Guan Eng
(tidak pasti sudah disahkan jawatan atau
bekas Setiausaha Agung) akan lenyap begitu
sahaja. Mana logiknya Guan Eng berkata,
beliau tidak dibawa berbincang atau tidak
tahu-menahu hal berkaitan Anwar sebagai
calon PRK Kajang. Hakikatnya, ayahanda-
nya, Lim Kit Siang ada bersama Khalid
Ibrahim dan Anwar semasa sidang akhbar
mengumumkan calon PKR itu. Kalau Kit
Siang sebagai ‘tuan penasihat’ sudah ada,
apa lagi yang dapat dilakukan oleh ‘tuan
setiausaha’?

Begitu juga dengan kenyataan pemimpin
muda Pas yang mulanya seolah-olah me-
nentang tetapi kini semakin kendur dan
akhirnya menyebabkan Pas angguk sahaja
semua keputusan yang dibuat. Anwar akan
terus memberi alasan yang meyakinkan se-
kutunya sehinggalah kepada hari pengun-
dian. Inilah antara siri episod yang sedang
dipentaskan dalam ‘drama’ sandiwara Ka-

jang ini. Malangnya tidak ada pula suara
rakan-rakan pembangkang yang menyata-
kan inilah sandiwara sedangkan apabila ber-
laku pencerobohan di Lahad Datu, ada yang
berkata, semuanya sandiwara walaupun ha-
kikatnya, ada nyawa manusia yang mela-
yang. Begitulah sikap pembangkang yang
menganggap diri mereka sahaja benar dan
betul dalam segala perkara. Percayalah, da-
lam episod seterusnya, DAP dan Pas tidak
ada masalah untuk bekerja dan bersatu bagi
memastikan kemenangan Anwar pada PRK
ini.

Ketika itu, ramai ‘pelakon’ sampingan
pada episod awal akan menjadi ‘hero’ atau
‘pelakon’ yang memegang watak-watak uta-
ma. Ketika itu, tidak ada lagi kata-kata bo-
ikot, pengkhianat atau dosa. Semuanya akan
bertukar menjadi perjuangan dan mungkin
mendapat label ‘jihad’. Isu protes ini juga
berlaku di Kajang pada PRU lalu tetapi akhir-
nya semua bersatu untuk memastikan ke-
menangan calon berkenaan. Apa yang perlu
dilakukan oleh pakatan sekarang hanyalah
untuk merasionalkan keputusan Lee Chin
Cheh mengosongkan kerusi Kajang. Mereka
harus memadamkan persepsi pengundi Ka-

jang bakal dijadikan bahan eksperimen po-
litik semata-mata untuk memberi laluan
kepada Anwar.

Bagi Chin Cheh, dia memang tidak ada
alasan kukuh untuk mewajarkan keputu-
sannya. Andainya seorang wanita yang se-
dang mengandung, usia sembilan bulan se-
lepas pilihan raya umum (PRU), wanita itu
sudah pasti melahirkan zuriat. Dalam isu
Kajang, adakah Chin Cheh tidak mampu be-
kerja? Jika benar, apakah jaminan wakil ra-
kyat PKR di seluruh negara yang ada se-
karang benar-benar boleh bekerja? Adakah
PKR sudah tersilap memilih calon di Ka-
jang? Jika benar adakah kesilapan itu juga
berlaku di tempat lain? Jika diselak kembali,
episod wakil rakyat PKR letak jawatan un-
tuk membuka laluan PRK ini bukan kali
pertama. Tanpa alasan kukuh, sudah ada
beberapa wakil rakyat PKR meletak jawa-
tan. Lihat sahaja apa yang berlaku di Per-
matang Pauh dan Penanti (Pulau Pinang),
dua kawasan yang menjadi kubu Anwar.
Adakah trend Permatang Pauh sudah ber-
jangkit ke kawasan lain dan sebagai per-
mulaan di Selangor?

Ini satu trend yang berbahaya dan me-
rugikan. Adakah demokrasi melalui PRU
boleh ‘diliwat, dilacur dan dirogol’ sesuka
hati? Ramai yang masih tertanya-tanya se-
bab sebenar Chin Cheh meletak jawatan.
Pihak berkuasa perlu menjalankan siasatan
kerana timbul pelbagai persoalan dalam isu
ini. Hari ini umum letak jawatan, esoknya
sudah ada calon gantian. Begitu juga de-
ngan kain rentang ucapan Tahun Baharu
Cina yang memaparkan wajah Chin Cheh,
seolah-olah wakil rakyat itu belum terlintas

mahu meletak jawatan.
Mungkin pihak berkuasa khususnya Su-

ruhanjaya Pilihan Raya (SPR) boleh mem-
buat peraturan baharu iaitu sesiapa yang
meletak jawatan tanpa sebab kukuh perlu
dikenakan denda. Contohnya, jika pada
PRU, SPR telah membelanjakan RM2 juta di
kawasan berkenaan, maka wakil rakyat yang
meletak jawatan itu perlu ‘membayar balik’
RM2 juta untuk membiayai PRK itu. Lang-
kah ini perlu bagi mengelakkan parti politik
menjadikan seseorang wakil rakyat dan pe-
ngundi sebagai bahan eksperimen politik.

Bagi mewajarkan peletakan jawatan Chin
Cheh, pihak pembangkang mengalihkan isu
ini daripada peringkat tempatan ke pering-
kat nasional. Isu DUN Kajang bukan bersifat
tempatan tetapi nasional. Cuma tujuannya
masih sama iaitu menjadikan Anwar pe-
mimpin bersifat negara. Kajang menjadi
loncatan ke Putrajaya. Tetapi kenapa seka-
rang? Kenapa tidak meninggalkan Perma-
tang Pauh pada PRU lalu dan berhijrah ke
Hulu Langat atau Serdang? Apa pula nasib
pengundi-pengundi di Permatang Pauh? Ada-
kah selepas ini, sekali lagi kerusi Permatang
Pauh akan dikosongkan?

Banyak lagi persoalan yang perlu dija-
wab. Adakah kerana Kajang sudah hampir
dengan Putrajaya maka kawasan itu men-
jadi pilihan? Sebenarnya, paling hampir ten-
tulah di kawasan Serdang, misalnya DUN
Bangi yang kini diwakili Pas. Tentunya Anwar
tidak berani mengganggu Pas. Kajang pula,
pada PRU 1999 pernah diwakili ADUN Pas,
Shafie Abu Bakar. Maknanya, sokongan Pas
di Kajang masih kuat untuk membantu PKR
mengekalkan kerusi itu pada PRK ini. Ada

juga yang menjangkakan Anwar sebagai ca-
lon Menteri Besar Selangor bagi menggan-
tikan Khalid Ibrahim. Walaupun berbuih mu-
lut pihak sebelah sana menafikan tetapi
semuanya itu adalah episod drama bersiri
Kajang ini. PKR dan Anwar mungkin ada
strategi lain lagi.

Seorang pemimpin muda Pas apabila ber-
cakap mengenai perkara ini sedikit-seba-
nyak sudah menolak Khalid secara terhor-
mat. Jika dulu Khalid sesuai tetapi sekarang
dengan tuntutan semasa, Khalid tidak be-
rupaya lagi.

Maka mulalah pemimpin berkenaan me-
rapu tidak tentu pasal dengan mengaitkan
pula UMNO pernah melakukan episod pe-
letakan jawatan ini bagi membolehkan Abu
Hassan Omar menggantikan Muhammad
Muhd. Taib sebagai Menteri Besar. Tahukah
kenapa berlaku peletakan jawatan itu? Mu-
hammad yang kini dalam Pas mungkin bo-
leh menjelaskannya. Apakah pandangan
Pas ketika itu jika Muhammad masih kekal
sebagai MB? Tetapi apa yang berlaku dalam
PKR bukan kerana Menteri Besar sekarang
menghadapi masalah sama yang dihadapi
Muhammad. Maka apa kaitan kerusi Kajang
untuk PKR memperbaiki masalah dalaman
jika ada? Sejauh mana kerusi Menteri Besar
tergugat tanpa mengganggu kerusi Kajang?
Apakah implikasinya jika Menteri Besar di-
kekalkan dan kerusi Kajang tidak diganggu?
Sejauh mana pula kerusi Kajang relevan
dengan Putrajaya? Masih banyak persoalan
yang perlu diselesaikan dalam episod drama
Kajang ini. Pengundi-pengundi Kajang dan
rakyat seluruhnya masih menanti dengan
minat apakah kesudahan drama ini.

Berapa banyak lagi siri episod ‘drama’ Kajang?

UTUSAN: Boleh jelaskan perkembangan
sektor koperasi di negara ini?

SHEIKH AHMAD DUSUKI: Sektor kope-
rasi negara kini membangun hampir dua kali
ganda berbanding 2008 dengan menyum-
bang sebanyak RM32 bilion kepada Keluaran
Dalam Negara Kasar (KDNK) tahun lepas.

Di Malaysia, sebanyak 10,600 koperasi
meliputi pelbagai jenis perniagaan seperti per-
bankan, perladangan, perumahan, pengangku-
tan, perkhidmatan dan perindustrian telah
didaftarkan.

Ketika ini, sektor koperasi dimantapkan
dengan kekuatan anggota lebih tujuh juta
orang yang mempunyai modal dan syer se-
jumlah RM12.5 bilion serta aset RM106.9
bilion sehingga mampu menjana perolehan
RM32.97 bilion dengan kini menyumbang
lima peratus kepada KDNK negara.

Keadaan itu jelas menunjukkan bahawa
gerakan koperasi di Malaysia terus berkem-
bang sebagai sebuah entiti ekonomi yang
berupaya memenuhi keperluan pembangu-
nan sosioekonomi negara.

Kerajaan sendiri mengiktiraf koperasi sebagai
‘enjin ketiga’ pembangunan ekonomi negara
dan mahu sektor berkenaan menyasarkan sum-
bangan 10 peratus KDNK menjelang 2020.

Selain pengiktirafan itu, apa yang dila-
kukan koperasi bagi mengekalkan peranan
sebagai antara penyumbang terpenting eko-
nomi negara?

Setakat pengiktirafan sahaja tanpa diberi
peluang, sudah tentu agak sukar untuk ko -
perasi merealisasikan matlamat berkenaan.

Dalam hal ini, Coop-OKB menyokong pe-
nuh saranan Tokoh Koperasi 2013, Tan Sri
Sanusi Junid pada 24 Disember lalu agar GLC
memberi peluang kepada koperasi untuk
membeli saham-sahamnya.

Cadangan itu ada asasnya kerana sektor
koperasi mampu mewakili suara rakyat da-
lam GLC sekali gus berupaya memastikan
perjalanan operasi dan urus tadbir yang
lebih baik.

Bagaimanapun, senario hari ini menyak-
sikan kebanyakan GLC hanya memikirkan
keuntungan tanpa melihat secara serius ru-
ang dan peluang perniagaan kepada rakyat.

Kita harap kerajaan beri peluang dan me-
nawarkan kepada koperasi saham dalam
GLC. Ini bukan bermaksud kita mahu jadi
pemilik tetapi kita mahu ada ekuiti dalam
GLC dan berkongsi dengan kerajaan. Lang -
kah penambahbaikan seperti itu perlu.

Sejauh mana pegangan saham dalam
GLC ini dapat membantu sektor koperasi
sekali gus dimanfaatkan rakyat khususnya
b u m i p u t e r a?

Kita yakin dengan membuka ruang kepada
koperasi untuk memiliki ekuiti dalam GLC akan
mengurangkan keresahan rakyat yang mera-
sakan suara mereka tidak mendapat perhatian
dalam keputusan-keputusan yang dibuat oleh
GLC terutama yang berkaitan utiliti.

Contohnya, pengumuman kenaikan tarif
elektrik yang secara langsung akan memberi
kesan kos sara hidup rakyat. Sekiranya koperasi
mempunyai saham dalam Tenaga Nasional Ber-
had (TNB), keputusan diambil berhubung tarif
elektrik akan mengambil kira suara rakyat atau
orang ramai yang diwakili koperasi.

Rakyat merasa tidak dipinggirkan dan me-
reka juga gembira kerana akhirnya akan me-
nikmati keuntungan yang disalurkan me-
nerusi dividen. Kerjasama seperti ini tidak
merugikan sebaliknya menepati konsep me-
nang-menang. Ini kerana dalam koperasi,
tiada tempat untuk orang tamak.

Koperasi dapat menjadi medan menyema-
rakkan semangat perpaduan menerusi peng-
libatan semua kaum dalam aktiviti ekonomi
negara.

Dengan adanya pemilikan saham dalam GLC,
sektor koperasi negara juga akan mempunyai ke-
lebihan untuk bersaing di pasaran antarabangsa.

mengira perbezaan fahaman atau ideologi politik.
GLC milik kerajaan jadi tidak ada sebab

kerajaan tidak boleh menggubal satu dasar
baharu berhubung perkara ini.

Bagaimana perkongsian pintar ini dapat
d i l a k s a n a k a n?

GLC boleh menetapkan peruntukan khu-
sus jumlah saham yang boleh ditawarkan
kepada koperasi, contohnya 30 peratus dan
kita boleh beli secara terus saham itu da-
ripada GLC.

Jika perlu, kita wujudkan satu konsor-
tium koperasi yang menggabungkan bebe-
rapa koperasi besar serta kecil. Badan inilah
yang akan bertindak membeli saham-saham
GLC untuk diagih-agihkan kepada ahli.

Bagi koperasi-koperasi kecil, mereka bo-
leh membuat pinjaman daripada bank atau
SKM untuk mengambil peluang membeli
saham GLC, manakala koperasi besar yang
mampu membeli saham, boleh memilih un-
tuk untuk duduk dalam konsortium ini.

Dengan hanya 30 peratus pemilikan sa-
ham kepada koperasi, ia tidak akan meng-
gugat pengurusan dan pentadbiran GLC.
Secara tidak langsung, sebarang pertukaran
polisi yang hendak dibuat GLC akan me-
ngambil kira kehendak dan pandangan ra-
kyat menerusi pembabitan koperasi ini.

Bagaimana maklum balas GLC berhu-
bung cadangan tersebut?

Setakat ini respons diberikan positif dan
mereka juga merasakan ia kena pada ma-
sanya dalam keadaan ekonomi dan sosial
sekarang yang banyak memberi tekanan
kepada orang ramai.

Saya tidak nampak sebarang sebab kukuh
GLC menolak pelaksanaan ini kecuali ada ka-
langan mereka yang mempunyai kepentingan
sendiri dalam mana-mana syarikat terbabit.

Koperasi teropong peluang ekuiti
MEMPERKASA ekonomi bumiputera sepatutnya tidak hanya bergantung
kepada sektor awam dan swasta malahan mampu didukung sektor koperasi
sebagai tunjang ketiga ekonomi negara ini.

Dengan pendapatan tahunan melebihi RM31 bilion dan nilai aset semasa
melangkaui RM100 bilion, kerajaan sepatutnya menggunakan koperasi sebagai
alat pemerkasaan ekonomi bumiputera memandangkan keberkesanannya
yang terbukti, berpotensi besar dan tiada batasan untuk berkembang.

Pengerusi Koperasi Orang Kota Bharu Berhad (Coop-OKB), DATUK SHEIKH
AHMAD DUSUKI SHEIKH MOHAMAD dalam wawancara bersama wartawan
Utusan Malaysia, RAJMAH HASAN dan SITI AIRUNNISA ALAUI serta

jurugambar HALIM KHALID, mengupas kewajaran
memberi peluang kepada koperasi membeli

saham-saham syarikat milik kerajaan (GLC).
“Usaha itu mampu memberi

manfaat kepada lebih tujuh juta ahli
dalam 10,600 koperasi di seluruh

negara yang 90 peratus
daripadanya ialah bumiputera,”
ka t a nya .

MUKADIMAH

